
'APROVECHAMIENTU DE LOS ESPACIOS DE MONTE: LOS PUERTOS D’ANDRUAS

(QUIROS), LA VEGA DE CUEIRU (TEBERGA), COLES INTERVENCIONES NES BRANES
DE BUSANE (QUIROS) Y LOS FUEYOS (BALMONTE)

1. INTRODUCCION:!

C on motivu de la concesién d’un contratu del pro-
grama d’ayudes predoctorales (FPI) na convocatoria
del anu 2017, y adscritu al proyectu d’'I+D ELCOS. Es-
pacios Locales y Complexidd Social: Les raices medievales
d’un conflictu del sieglu xx1 (HAR2016-76094-C4-1-R),
dende’l grupu LLABOR punximos en marcha un proyectu

" Queremos dar les gracies a toles persones que participaron nes
campafies (Adriana, Belén, Juan Francisco, Aitor, Irene, Isabel, Nieves,
Adridn, Fdtima, Laura, Cristina, Lucas, Luis Miguel, Inés, Nerea y Ce-
lia), y tamién a amigos, brafieros y vecinos que mos facilitaron apoyu,
cabanes y el so conocimientu sobre estos espacios. Especialmente al
vecindariu y xuntes alministratives de Pedroveya, La Rebolld, Montou-
bu y Taxa. Y a casa Generosa.

d’investigacién arqueoléxica nos espacios d’usu colectivu
de monte altu na Cordelera Cantdbrica.

El nuesu oxetivu ye'l de caracterizar a les comunidaes
rurales de monte del norte de la Peninsula Ibérica, con-
cediendo atencidn especial a los espacios d’usu colectivu.
Con ello queremos poner a les propies comunidaes nel
centru de la investigacién, ver la so capacidd d’axencia nos
procesos de territorializacidn, les resiliencies nes formes
d’ocupacién del espaciu o los cambios que se producen nel
conceptu y usu de la propiedd. Pa ello ponemos en marcha
una metodoloxfa con perspectiva diacrénica que combina
les fontes escrites, el conocimientu local densu y los datos
arqueoldxicos (Ferndndez Mier ez al., 2020).

Una prdctica qu'apliquemos en dos microespacios de
monte, Andrdas y Cueiru. Dos palimpsestos arqueol6xicos
nos que documentemos diferentes momentos d’ocupacién

Ficura 1: Mapa d’allugamientu de los dos microespacios. Ellaboracién propia colos datos d’Iberpix.

Ficura 2: Modelu 3D del territoriu d’Andruas sobre’l que se referencia la toponimia recopilada y los principales restos documentaos.

d’una mesma zona, y tamién la presién asimétrica exer-
cida poles comunidaes a lo llargo de démines diferentes.
Dende les primeres ocupaciones prehistériques hasta la
intensificacién del so usu na Ed4 Media o les estratexes
comunitaries pa mantener los derechos d’usu colectivos
hasta l'actualidd.

Nesti testu vamos centramos nos resultaos de les di-
verses intervenciones arqueoldxiques (prospeccién y esca-
vacion) realizaes nel marcu d’esti proyectu.

2. LA ELECCION DE LOS ESPACIOS Y LA ESCALA
D’ESTUDIU

La prevalencia de les prictiques d’usu comunales re-
llacionaes cola ganaderfa de monte (Vdzquez, 2016) faen
de la Cordelera Cantdbrica y especialmente de los sos es-
pacios de pastu —puertos, mayaos, seles o brafies— el sitiu

afayadizu pa desarrollar una arqueoloxia de los comunales.
Una arqueoloxia qu'atienda a estos sitios como zones de
primer orde dientro de los contestos socioculturales de los
territorios rurales y los investigue d’una manera rellacio-
nal, como espacios complementarios y multifuncionales
dientro de los recursos xestionaos por una comunid4.
Poro, seleccionemos dos microespacios de pastu de la
Cordelera Cantdbrica (Andrtas y Cueiru), nos que vamos
aplicar una escala local d’investigacién combinada coles
intervenciones d’escavacién arqueoldxica a nivel de sitiu.
Los dos puertos presenten una gran cantidd d’asen-
tamientos ganaderos —brafies y vegues— xestionaos de ma-
nera colectiva o semicolectiva, preserven una importante
coleccién documental, tanto perteneciente a instituciones
y seforfos como lo atesorao poles propies comunidaes loca-
les, y alcuéntrense nel entornu cercanu d’otros espacios que
fueron oxetu d’estudiu pol nuesu grupu d’investigacién, les

aldees de Villanueva de Santo Adriano y Vigafa. Toos estos
factores fueron claves pa la eleccién como zones d’estudiu
(Lépez, 2019; Ferndndez Mier y Lopez, 2021).

3. LA PROSPECCION ARQUEOLOXICA D’AN-
DRUAS

La escasa visibilidd producida polos procesos de ma-
torralizacién de les 4rees de monte, aunfo a la falta de
remociones del terrenu o los complexos procesos sedimen-
toléxicos faen qu’apenes podamos cuntar con restos signi-
ficativos mds alld d’estructures o elementos representativos
del paisaxe.

Por eso, la prospeccién arqueoldxica nes zones de
monte requier d’'una metodoloxia que necesariamente
combine los trabayos de reconocimientu superficial de
la materialidd, y tamién d’un enfoque etnoarqueoldxicu
que ponga atencién lo mesmo a la morfoloxia del paisaxe
qu’al conocimientu local densu (recopilacién de toponi-
mia, historia oral, reconstruccién d’usos tradicionales del
espaciu, lleendes, etc.), una llectura arqueoléxica de les
fontes documentales y I'usu de les TIC y les fotos histéri-
ques (Gonzélez et al., 2016; Lépez et al., 2016).

Andrdas ye un espaciu de monte na fastera oeste de
LAramo. Actualmente forma parte del MUP 260 de Qui-
16s y rixese pol derechu de faceria nel que tienen derechos
d’usu los vecinos de los llugares de Bermiego, Tene, Aciera,
Piruefio, Pedroveya y La Rebolld de Quirds; Serandi, Sa-
martin y Villamexin de Proaza y, hasta I'afiu 1960, los de
Villanueva de Santo Adriano.

La primer documentacién escrito d’estos puertos
alcontrémoslo nun documentu del sieglu x11 de la cate-
dral d’Uviéu que menciona 12 bustos nel monte LAramo
(Ferndndez Conde y Pedregal, 1995), de los que 4 (orzi-
zeto, coua, iohanni y panonin) tén allugaos na nuesa drea
d’estudiu. Tamién conserva una importante documenta-
cién moderno y contempordneo ente lo que destaquen
unes ordenances onde sestipulen los derechos d’usu, tiem-
pos y mou de les construcciones d’usu ganaderu en 1742
(Lépez, 2019; Ferndndez Mier y Lépez, 2021).

Nos trabayos de prospeccién arqueoldxica inicamente
pudimos documentar estructures d’usu ganaderu, distribu-
yles ente les brafies de Busafie/Buxana, Espaneo, Entreco-
rros, Panune, Los Porquerones, Orticeo y dalgin usu actual
na cueva Cuabramiella. Si bien nun pudimos acceder a
la zona de Buslaurel y nes prospecciones d’Entrecorros y
Espaneo los resultaos son poco significativos yd que les
cabanes alcuéntrense nuna zona de viesca y matu, aprove-
chando la propia roca natural del monte, polo que namds
se pudieron documentar dalgunes de les estructures.

En Panune y Orticeo cmplese una mesma dindmi-
ca d’ocupacidn, con un espaciu dividiu en dos zones y

FiGura 3: Planimetrfa de la brafia de Busafie/Buxana.

combinacién d’estructures de planta cuadrada con otres
mds pequefies circulares (vellares). En Los Porquerones pol
contrario namds se documenté una estructura de planta
circular con unes dimensiones mayores (3 metros de did-
metro). Nenguna estructura s'alcuentra en pie o n'usu.

La brafia de Busafie/Buxana, identificada col antiguu
bustu Iohanis pol filélogu Xulio Viejo (Viejo, 1999), ta-
mién se divide en dos espacios, tin alredor d’un pequefu
afloramientu caliar enriba d’Entrellago, onde tenien dere-
chos d’usu los vecinos de La Rebolld y que conserva cuasi
en pie la so cabana con techu de teyes. Y otra zona al abe-
llugu d’El Picu Cutidi, onde s'alcuentra la cabana colectiva
de Villanueva. Esta cabana ye un elementu etnogréficu de
gran valor que conserva una cubierta de falsa béveda por
aproximacién de filaes con planta cuadrangular.

La prospeccién del espaciu de Busafie/Buxana per-
mitiémos documentar una llinia de 4 estructures cayies
na fastera d’El Picu Cutidi, que tamién tendrien una cu-
bierta de falsa ciipula. Amds de dos construcciones mui
en ruines de planta rectangular detrds de la cabana de los
de Villanueva, un gran corral y dos estructures circulares
de pequefiu tamafiu identificaes como corros o vellares.

4. LA ESCAVACION DE BUSANE/BUXANA

Estes dos estructures rectangulares identificaes como
C2 y C3 (que resultaron ser dos estancies d’'una mesma

Figura 4: Modelu 3D de la intervencién. En primer planu los restos murarios de la fase medieval.
En segundu les estructures negatives asociaes a los niveles de la Prehistoria reciente.

construccién) fueron oxetu d’una escavacién arqueoldxica
nos afios 2020 y 2021.

Al empiezu de la escavacién documentdse una reuti-
lizacién de parte del esbarrumbu de la C3 como antoxana
d’una construccién posterior, la C4, que salcuentra n'estdu
de ruina. Los restos materiales asociaos a esta antoxana (es-
cudielles, xarres y potes de tradicién local —cerdmica prieto
y esmaltao en blanco con decoraciones en verde magne-
sio—) marquen un estadiu cronotipoléxicu de los sieglos
XVII-XIX-XX. A esti periodu correspuenden la mayor parte
de los restos constructivos que tdn dispersos pela brafia
(incluyida la C4) y a los que se fai referencia na documen-
tacién moderno. Nesta fase de la intervencién tamién se
pudieron documentar dos grandes espolios qu’afectaron a
la C3, dn apegdu a la muria sur, nel sitiu onde s'asitiaba
la entrada a la cabana, y tin segundu na zona central de la
cata. El primeru de los espolios realizse pa buscar mate-
riales constructivos seguramente vueltos a usar en dalguna
de les cabanes de la brafia. El segundu debemos asocialu
a la multitd de lleendes y ayalgues na zona. N’entrambos
casos producense nun periodu contemporaneu (in d’ellos
conservé los restos d’una botella de vidru) y afectaron de
manera mui significativa a los usos medievales de la es-
tructura.

La segunda fase documentada correspuéndese con
una construccién de grandes dimensiones con polo me-
nos dos estancies, C3 y C2. La estancia denominada Cz2 ye
la mds antigua y conecta a la estructura C3 pela so muria

oeste, quamds ye medianera. La estructura C3 sigue hacia
Ioeste sobrepasando les dimensiones de la cata.

A pesar de dos grandes furacos d’espoliu actuales
qu’alteriaron muncho la estructura C3, conservése parte
d’un llar na esquina suroeste. Esti llar ta asocidu a un suelu
de regodones pequefios y a una divisién interna na parte
oeste que distribuyfa I'espaciu interior de la C3. Enriba’l
suelu conservése un nivel con muncha materia orgdnico
carbonizao, con restos de madera que conserva gran parte
de la so estructura molecular. A falta de los resultaos de
los estudios antracoléxicos interpretamos esti nivel como
un posible esbarrumbu del techu vexetal de la estructura.
La entrada de la mesma tarfa na muria sur, xusto enfrente
de la parea que dividia les dos estancies interiores de la Cs.

La C2 presenta unes dimensiones de 7,40 x 2,20 m, lo
que constitti una forma mui allargada y estrencha. Namds
se documenté un vanu d’entrada o salida, na muria oeste
y que da accesu a la C3. Si bien 'estdu de conservacién de
les muries na parte este, onde solo se conserven les prime-
res llinies de cimentacién, nun mos permite descartar la
presencia de mds vanos que nun se conservaren. Tenemos
fiicios d’un usu asocidu a la fase 2, con abondosos residuos
animales (quexaes enteres y giiesos llargos de bovinos) y
una moneda de 4 maravedis de los Reis Catdlicos. El so
usu asdciase a un nivel de suelu de tierra pisao y pequenos
restos d’empedrdu, anque de peor fechura que los alcon-
traos na C3. Lestdu de conservacién nun ye mui bonu,
pero recuperdronse varios cachos de cerdmiques grises de

gran tamanu realizaes con urdidura de tradicién medieval.
Anque hai restos de rubefacciones y munchos carbones
nos suelos, nun se documentaron sefiales de llares. A pesar
de qu'estratigrdficamente la construccién d’esta estructura
ye anterior a la C3, tanto los restos materiales como les
dataciones radiocarbdniques (Tabla 1, muestres Bu_1oo47,
Bu_r0052, Bu_10019 y Bu_r10018) indiquenmos un usu
sincrénicu de les dos estancies como parte d’'una dnica edi-
ficacién ente I'acabu de la Ed4 Media y la primer Ed4 Mo-
derna (sieglos xv-xvI1). Ente la materia orgdnico que y4 se
procesé destaca la presencia d’abondosos restos d’espinera
(sobre manera de restos de semientes carbonizaes, lo que
mos induz a interpretar un usu de cafies como combusti-
ble y como material constructivo del teydu), y tamién res-
tos de cascos d’ablanes y una castafia carbonizada (Lépez
y Ferndndez Mier, 2022).

Les dimensiones de la estructura (unos 7 x 2 metros
la C2 y polo menos 6 x 4 metros la C3?), con dos estancies
diferenciaes mds la divisién interior de la C3, sumao a los
restos materiales —sobre too la presencia de monedes y de
cascos d’ablanes y castafia—, permitenmos asociar esta fase
d’ocupacién con un usu estable, dalgo que s'estrema de les
prdctiques ganaderes tradicionales asociaes a la treshuman-
cia de valle de démina moderna/actual.

Nun tenemos evidencies materiales relevantes pa los
primeros momentos d’ocupacién d’esta brana na Edd Me-
dia, namds pequefios ficios del aprovechamientu d’esti
espaciu, ente los que destaca una datacién radiocarbéni-
ca —d’un nivel de colmatacién sobre’l que se llevanté la
casa— del sieglu x1, daqué que concasa coles referencies
documentales de los bustos de LAramo.

La tercer fase d’ocupacién d’esti espaciu tenemos que
la asociar a la Prehistoria reciente, en concreto a trés mo-
mentos diferentes d’usu del espaciu. Un nel Bronce Anti-
guu, otru nel Calcoliticu y la primer ocupacién neolitica
de la brafia.

Nel perfil norte, cuando los trabayos d’ampliacién
realizaos nel afu 2021, documentemos los restos d’'una
cabana, que conservé parte del suelu de tierra preparao
y los negativos de les llinies de cimentacién. A pesar de
que la mayor parte de la estructura queda fuera de los
contornos de la nuesa cata, la datacién del suelu da unos
resultaos d’ocupacién del Bronce Antiguu (Tabla 1, mues-
tra Bu_10073).

Mds espectaculares son los niveles qu'hai debaxo de
la C2 y la C3. Mesmamente baxo los niveles medievales,
documentése una importante fase de colmatacién que
contenfa numberosos materiales asociaos a la Prehistoria

* Les midfes son aproximaes, yd que nun se trata d’estructures
regulares y a que la C3 salse de los contornos de la cata, polo que nun
podemos saber la llonxitd total.

reciente. Cerdmiques feches a mano de coccién reductora
y con desgrasantes micdceos, un arete circular de bronce
y abondosos restos de ferramientes litiques, ente les que
destaquen un hachu pulimentdu y 6 lldmines de silex. Pero
tamién abonden los restos de microlitos, restos de talla y
nucleos lo mesmo de silex (de diverses procedencies) que
de cuarcita, amds de 5 percutores o retocadores. Esti ni-
vel superpdnse a una construccién de fondu refundiu con
prepardu de suelu de regodones y cuatro furacos de poste.
Nun sabemos les dimensiones totales, yd que sobrepasa
los contornos de la cata, pero en cualquier casu superen
los 30 m*. Alcontrdmosmos con una longhouse, que na so
parte oeste ta escavada al nivel de cascayos y barru xeo-
léxico y de la que documentemos 4 furacos de poste que
paecen corresponder con un de los llaterales de la cabana.
La datacién del prepardu de suelu de regodones de piedra
alluga esta construccién nel Calcoliticu (Tabla 1, muestra
Bu_10076).

Al retirar el nivel de prepardu de suelu na parte no-
roeste de la cata, aprovechando un afloramientu natural
de piedra caliar, llogremos documentar un pequefiu llar
(que nun pudimos asociar a nengtn tipu de construccién),
qu’atestigua les ocupaciones iniciales d’esti importante es-
paciu de monte por parte de les primeres sociedaes gana-
deres (Tabla 1, muestra Bu_1008s).

5. LA PROSPECCION ARQUEOLOXICA DE CUEIRU

Nel afiu 2019 empecemos les investigaciones del espa-
ciu de Cueiru con una prospeccién superficial peles brafies
de Vicinturu (Urria, Teberga), les morteres de La Veiga'l
Prau y la vega de Cueiru (Taxa, Teberga), la campa Cueiru
(Taxa, Montoubu, La Bustariega y Valcdrcel), la brana de
Los Fueyos (Montoubu, Balmonte) y la brafia de La Fur-
cada (Llamosu, Balmonte).

Esti espaciu muestra una mayor complexidd nos
procesos de gobernanza, combinando propiedaes colec-
tives, semicolectives y publiques. Sobre too destacamos
I'usu de Vicinturu, La Veiga'l Prau y la vega de Cueiru
como espacios d’usu semicolectivu (vegues o morteres)
d’aprovechamientu tanto pa herba como pa verde. Tamién
tdn les branes de propiedd comunal (montes de propios)
de Los Fueyos y La Furcada. Amds d’estos modelos d’usu
privativu de cada comunidd, les distintes aldees llenderes
tenien derechos d’usu baxo la condicién de faceros a «rexes
vueltes.

3 Los animales podien pastiar llibremente (nun siendo nos tiem-
pos que’l pastu tuviera acotdu) pero siempre tenfen qu'anochar na brafia
que-yos correspondiera.

FiGura s: Detalle del llar neoliticu.

Ficura 6: Modelu 3D del territoriu del cordal de Cueiru.

Nos trabayos de campu pudimos documentar 178 es-
tructures*, ente cabanes, vellares, corrales, olleras, zarros a
piedra seco, una teyera, una venta y dos ermites. Les ve-
gues amuesen una gran uniformidd, con cabanes de planta

+ Dexamos fuera d’esta prospeccién los elementos que se pes-
cudaron en trabayos previos, como los elementos rellacionaos cola via
romana, campamentos militares o timulos.

rectangular d’unos 3 x 4 metros con teyaos de teya a dos
agiies. Si bien la mayor parte de les cabanes tdn cuasi em-
baxo o simplemente queden les muertes de les primeres
filaes nel terrenu (Ferndndez Mier y Lépez, 2021).
Vicinturu, La Veiga'l Prau y la vega de Cueiru son
espacios d’usu semicolectivu, dividios en faces peque-
fies (suertes) que s'aprovechaben de manera privada pa
consiguir herba curao, pero en tando segaes abriense pal

Ficura 7: Cabana medio esbarrumbada na vega de Cueiru.

aprovechamientu comunal del pastu. Esta peculiaridd fai
quabonden les cabafies nes qu'almacenar parte d’esa herba
pa l'alimentacién del gandu.

Sicasi, les zones que queden escluyies de les vegues,
como la sierra de La Espina o Sobrepena, yeren d’usu co-
munal a lo llargo tol afiu por parte de la vecera de gandu
menor. Nestes zones atopemos pequefies estructures de
piedra seco que se correspuenden con abellugos pa los pas-
tores los dies que llueve.

Ente les vegues de La Veiga'l Prau y Cueiru tovia se
conserva una muria de piedra seco que marcaba la division
ente los dos espacios. Esta mesma zona de Los Canciellos
conserva los restos d’una antigua teyera.

La campa de Cueiru ye'l sitiu nel que mds restos se
concentren, dende La Venta Cueiru y El Prau la Venta,
construyfos nel afiu 1592 pol sefioriu de Valdecarzana y
espaciu dende’l que’l sefior cobraball portalgu ’El Camin
Rial de la Mesa (APA, C 214939). El sitiu p’allugar la ven-
ta menciénase na documentacién como Santa Marina de
Cueiru, datu llamativu yd que nesti mesmu sitiu tovia son
visibles les muertes d’'una ermita de planta rectangular y
cabecera semicircular. La prospeccién superficial tamién
mos permitié divisar otres dos llinies muraries d’'una es-
tructura cuadrangular y el posible sitiu d’un finxu que
marcarfa la divisoria ente los territorios de Teberga, Bal-
monte y Somiedu. Cabe recordar que’l sitiu de La Bobia

Cueiru yd apaez como una de les demarcaciones de I'aldea
de Taxa nel sieglu x1 (Ferndndez Suarez, 1992).

La brafia de La Furcada de Llamosu ta, lo mesmo que
Los Fueyos de Montoubu, rixida de manera comunal po-
los vecinos del llugar, que son los propietarios de manera
colectiva d’esti espaciu, que compraron tres los procesos
desamortizadores del sieglu x1x. Esti asentamientu alld-
gase en La Sierra’l Contu, per debaxo d’El Camin Rial
de la Mesa y mui cerca de varies estructures tumulares
(Piedrasnegras y timulu de La Cruz). Nos trabayos de
prospeccién arqueol6xica documentdronse 18 estructures
en dos zones diferenciaes. La primera d’elles, al norte del
regueru, presenta 13 y la segunda, al sur, 5. Toes son de
planta rectangular y la mayor parte d’elles son de grandes
dimensiones (perriba de los 30 m?). La brafa abandondse
apocayd polo que tovia se conserven 16 estructures en pie.
Estes cabanes taben destinaes a albergar tanto a los pasto-
res como al gandu, polo que presenten cuadra y tenada.
Tdn construyies en piedra seco, con teydu a doble agua y
techu de teya. De les otres 6 estructures apenes queden
restos, pero si sobserva cémo la planta ye de dimensiones
muncho mds reducies.

La brafia de los Fueyos de Montoubu caracterizase
pola presencia de cabanes destinaes a agospiar al pastor
y dalguna cabeza de gandu en casu de necesidd; tamién
hai construcciones especifiques (vellares), destinaes dni-

Frcura 8: Planos colos elementos documentaos nes vegues de Vicinturu, La Veiga'l Prau y Cueiru.

camente a guardar a los animales mds xévenes. Asociaes
a les cabanes y vellares hai corrales, dalgunos individuales
cercanos a les cabanes, o colectivos asitiaos metanes de
varies edificaciones. Tamién ye habitual nestes zones la
presencia de construcciones destinaes al enfriamientu de
la lleche que se cata pela nueche, olleras. Nos llabores de

prospeccién arqueoldxica identificdronse 30 edificaciones,
4 d’elles tovia n'usu y les otres arruinaes, 5 corrales y 3
olleras. Lestdu de ruina de la mayor parte de les construc-
ciones nun mos permitié diferenciar ente les cabanes y
los vellares. D’elles, les estructures C18, C23 y C29 fueron
oxetu d’escavaciones arqueoldxiques.

Figura 9: Planu de la brafia de Los Fueyos de Montoubu.

Ellaboracién propia colos datos d’Iberpix.

6. LA ESCAVACION DE LOS FUEYOS DE MON-
TOUBU

La primer intervencidn realizése na estructura C23,
asitiada na parte mds alta de la brafia, na zona d’El Pimpa-
no. La escavacién apenes dio resultaos, yd que la estructura
alcontribase totalmente embaxo y llavada polos duros pro-
cesos erosivos (continues nevaes y 4denes nesta zona), polo
que namds se pudo documentar parte del empedrdu del
suelu (de regodones) y una pequefa construcciéon semi-
circular qu’interpretamos como un prepardu pa contener
un llar. Causencia de materiales o restos orgdnicos nun
mos permitié consiguir mds datos pa interpretar la mesma.

La cabana Ci8 alcuéntrase nun pequefiu anfiteatru
y aprovecha una serie de grandes bloques desprendios
de L'Altu la Casa. L'allugamientu nuna zona llana fixo
que sobre les ruines se depositaren una gran cantidd de

sedimentos y materiales en posicién secundaria, polo
qu'tinicamente se conservé parte del esbarrumbu y un llar
que taba protexiu por n de los bloques desprendios. Los
resultaos de la datacién radiocarbdnica d’un giiesu de bé-
vidu conservdu nesti llar ofrécenmos un dltimu momentu
d’usu nel sieglu xv1 (Tabla 1, muestra Fu_2005).

Ente les ruines d’esta estructura (aprovechando les
propies piedres del esbarrumbu) atopése I'enterramientu
d’un xatu d’ente 3 y 6 meses d’edd, una prictica comtin,
como se pudo comprobar na escavacién de la C29.

La estructura C-29 asitidbase nuna pequena plani-
cie na fastera sur y resguardada d’avalanches y 4denes. La
cabana, de planta ovalada, taba construyida a manera de
«casa terrerar, semienterrando la parte sur de la estructura
pa consiguir un espaciu d’usu lo mds aniveldu posible. Les
muries taben construyies con piedra ferrial’ a seco y doble
cara. La fechura ye bastante tosca y mui asemeyada a la
mayor parte de los restos que se conserven na brafia. La
muria norte nun se conservd, pero s{ un enllabandu que
sirvia de suelu de la cabana. Llama I'atencién la calidd
d’esti suelu en comparanza col restu de la construccién.
Lausencia de teyes ente los restos recuperaos nel interior
de la estructura indicamos 'usu de materiales vexetales pal
techu de la mesma. Los restos materiales (dos monedes,
una de dos maravedis acufiada por Carlos II, y abondante
cerdmica de tradicién local) y la estratigrafia (cubre un
nivel con presencia de numberosos restos dseos dataos ente
los sieglos xvi-xvir) permitenmos datar 'usu de la cabana
ente los sieglos xvIII-x1x, seguramente un momentu de
mayor presién y reestructuracién del monte, tres la com-
pra por parte de la comunidd nos procesos asociaos a la
desamortizacién.

La segunda fase d’ocupacién d’esti espaciu corres-
puende con un nivel d’abandonu d’una estructura ante-
rior, que s'us6 de nuevo pal enterramientu de numberosos
animales, en concreto 5 xatos, 3 gochos y restos d’un ovi-
cdpridu. Toos ellos d’edd infantil (ente 1y 9 meses) y con
una datacién que mos da una forqueta ente’l sieglu xv1y
el xviir (Tabla 1, muestres Fu_ 2011, Fu_3026, Fu_3038 y
Fu_3057). Nengtin d’estos restos éseos presenta signos de
que se consumieren, pero si dos de los individuos tienen
traces de que s'esfollaren, seguramente pal aprovechamien-
tu del pelleyu. Esta prictica ye comun ente les sociedaes
ganaderes, onde les perdes de los animales mds x6venes
—por enfermedd o accidentes— yeren comunes. Al nun
poder aprovechalos pal consumu y pa evitar lo mesmo la
propagacién d’enfermedaes que nun atrayer a alimafes y
carrofieros los animales enterrdbenlos. Nesti casu paez ser
que la prdctica habitual yera’l buscar pa ello estructures
en ruines.

5 Cuarcites ferruxinoses.

Figura 11: Fase medieval de la C29. En detalle semeya del suelu empedrdu de la cabana.

Tasra 1: Cuadru de dataciones de les brafies de Busafie/Buxana
y Los Fueyos de Montoubu.

Les evidencies documentales nes questa brafia (o pelo
menos parte d’ella) apaez arrendada a un vaqueru d’alzada
en 1763 (APA, C-214939), como 'abandonu de dalgunes
de les cabanes nel acabu de la Edd Media, filenmos d’'un
cambiu nos modelos d’aprovechamientu de la brafia na
transicion a la época moderna.

La tercer fase d’ocupacion correspuéndese con una
cabana datada nel sieglu x11 (Tabla 1, muestres Fu_3030,
Fu_3044 y Fu_3065). Si bien los restos que se conserven
tdn mui fragmentaos (apenes unes llinies muraries y dalgu-
nos restos d’'un suelu empedrdu), si paez que la estructura
busca xenerar un espaciu aniveldu, lo mesmo que na fase
1, per mediu de semienterrar la parte norte de la mesma.

7. CONCLUSIONES

Esti percorriu breve pel proyectu d’arqueoloxia de los
comunales permitemos sacar una serie de conclusiones re-
levantes. Per un llau, la necesidd de ver los espacios de
monte como sitios de primer orde pa poder caracterizar a
les diferentes sociedaes que moraron los montes. Tanto los
nuesos resultaos como otres intervenciones na comunidd

auténoma o n'otres drees de monte (Ldpez ez al., 2022) fai
que mos debamos plantegar I'atencién arqueoldxica a estes
drees mds alld de meros estudios etnoarqueol6xicos. Nun
podemos siguir desprotexendo espacios tan caracteristicos,
identitarios ya importantes de les sociedaes cantdbriques.

Latencidn rigorosa y diacrénica permitemos docu-
mentar procesos histéricos na llarga duracién. Dende los
primeros usos na Prehistoria a la configuracién de modelos
estables d’aprovechamientu de los pastos dende la Plena
Edd Media, los cambios que se producen na Baxa Ed4
Media coles presiones exercies dende diferentes axentes pa
crear modelos d’aprovechamientu privativu (;intentos de
poblamientu?), o d’accesu a los recursos comunales como
son los arriendos y aforamientos a grupos como los va-
queros d’alzada. O la mayor presién que les comunidaes
exercen ente los sieglos XvIII-X1x y xx sobre los pastos nos
procesos de recomunalizacién.

La gran cantidd d’elementos materiales que docu-
mentemos nes intervenciones choca cola escasez de res-
tos recuperaos nos trabayos de prospeccién. Polo que de
nuevo hemos ser conscientes de les problemdtiques que
plantega enfrentase a una prospeccién nes drees de monte
y cémo l'ausencia de ficios superficiales nun implica la
falta d’asentamientos «histéricos». Al contrario, alcontrd-
mosmos énte auténticos palimpsestos arqueoldxicos con
una superposicién de niveles d’ocupacién de diverses dé-
mines nos Mesmos sitios.

Y p’acabu, la importancia de documentar la mate-
rialidd asociada a les comunidaes rurales permitemos po-
neles nel centru de les investigaciones como un procesu
necesariu pa desmonumentalizar 'arqueoloxfa y xenerar
discursos histéricos alternativos.

